
vísa seg uttan fyri tað nýggja 
sjúkrahúsið – at síggja til hálvliðugt 
– og um 17-tíðina komu fólk í 
stórum tali at síggja og hoyra.

Tveir pylsuvognar vóru har, ein 
park skal vera. Í løtuni ikki annað 
enn skervur og mold og runa.

Klokkan 19 stundisliga fór 
klokkan í dómkirkjuni at ringja. So 
fór skrúðgongan – professararnir 
og  lektararnir og annars øll, ið 
starvast á Setrinum: granskarar, 
lærarar, húsavørðar, systkinabørn, 
kenningar og annað gott fólk – til 
gongu. Eisini teir báðir, professarin 
og lektarin, við hvør sínum leypi 
á baki. Øll í føroyskum búna. 
Rektarin við stavnhettu.

Tá ið professarin og lektarin 
høvdu sett leyparnar frá sær inni 
í móttøkuhøllini (veitsluhøllini), og 
skrúðgongan var komin til røðara
pallin, fór tann fyribilssetti sjúkra
hússtjórin upp á pallin í túninum 
og segði, at nú verður vígslan sett. 
Tórshavnar manskór fór so á pall
in og sang eina kantatu, gjørd til 
vígsluna.

Hon varð væl fagnað av mann
amúgvuni. Dirigenturin, sera liv
andi og sigandi og kensluborin, 
minti ikki sørt um Waagstein, tá ið 
hann dirigeraði sína nýggju kan
tatu á Tinghúsvøllinum ta minn
iligu ólavsøkuna 1930. Navnið á 
skaldinum og komponistinum 
verður kunngjørt og heiðrað av 
einum landstýrismanni, tá ið tey 
800 innbodnu hava etið galladøg
urðan. Fyribilssetti sjúkrahússtjór

in kunngjørdi eisini, at ein lands
stýrismaður fer, tá ið døgurðin er 
etin, at tilnevna tríggjar læknar og 
formannin í granskingarráðnum til 
professarar í medicini. Ein góð løta 
gekk so, áðrenn nakað hendi. Tað 
var farið at regna. Sum morgun

roðin hevði fráboðað, tá ið hann so 
vakurt fór í havið við morgunsólini.

Tey fáu frá einum ferðamanna
skipi høvdu paraply.

Loksins kom so fyrrverandi 
landsstýrismaðurin á pallin. Hann 
var landsstýrismaður, tá ið hann 

fyri nøkrum árum síðani setti 
hakan í bøkkin og tessvegna, sum 
longu sagt, nú heiðraður við einari 
standmynd. Eins og allir hinir 
landsstýrislimirnir er hann í før
oyskum búna við reyðari húgvu. 
Men hann hevur knív í træslíðra 
við vovnum bandi um miðjuna.

Hann gevur sær góðar stundir. 
Skoðar yvir ta stóru mannamúgv
una: ”Hetta er ein stórur dagur 
fyri allar rættar føroyingar,” segði 
hann við sigursrødd. Aftur ein 
steðgur. ”Fyri nøkrum árum síðani 
varð kunngjørt, at okkara nýggja 
universitetshospital skuldi handast 
Føroya fólki liðugt at taka í nýtslu 
23. februar 2019. Hesa tíðarætlan – 
deadline – kann eg ikki siga nakað 
um, men hon skal haldast. Av 
átrokandi orsøkum er tað longu 
nú neyðugt – tað má eg tíverri 
sanna – at taka 2. hædd í nýtslu 
við trimum seingjarplássum. Dag
urin í dag er sostatt stórur fyri 
allar rættar føroyingar,” tók hann 
uppaftur. Aftur ein steðgur. Hann 
tyktist at hava trupulleikar við at 
lesa tað, hann hevði í hondini.”Eg 
eri eingin stórur telvari, men so 
mikið veit eg um mannagongdina, 
at um eg megni at læsa inni alt 
fólkið á talvborðinum hjá mót
støðumanninum, so hann fær ikki 
flutt hvørki kong, drotning ella 
fólk, so er støðan patt. Í dag hava 
vit sett okkara mótstøðufólk patt.” 
Nógv ung fólk róptu hurrá og ”patt, 
patt, jú, tað er satt” upp í saman. 

So kunngjørdi røðarin ikki sørt 
breggjandi, at tríggir oljuknarkar 
(ætlaði óivað at siga oligarkar), 
vórðu sama morgun innlagdir til 
ymiskar serviðgerðir á 2. hædd á 
okkara nýggja ríkishosp..(stuttur 
steðgur) tjóðhospitali. Eitt sindur 
av lógvabresti. Ein kona og ein 
maður teskaðu sínámillum.

Konan: “Eg skilji ikki eitt orð av 
tí, hasin maðurin sigur.”

Maðurin: “Júmen, hatta er ikki 
annað enn volapykk.”

Konan: “Jens, her eru so nógv fín 
fólk.”

Maðurin: “Eltibløðrur; og tig so.”
Tá ið røðarin fór av pallinum, 

spurdu nøkur fólk frá ferðamann
askipinum, hví hann hevði so stór
an knív uppi á sær. Landsstýris
maðurin dróg knívin úr slíðranum, 
vísti teimum bandið og slíðran og 
knívin hvørt sær. Sveiggjaði so alt 
yvir høvd og segði við stoltleika í 
røddini: ”Made in Faroes.” 

Stuttur steðgur. Ein maður trok
aði seg fram at mikrofonini: Tað er 
okkum kunnugt, at sjúkrahúsverk
ið skyldar nógvar milliónir í ógoldn
um lønum, og at vit ikki hava ráð at 
senda sjúklingar til ókeypis viðgerð 
á sjúkrahúsum í Danmark. Fara tit 
at steingja sjúklingahotellið Tórs
havn í Keypmannahavn?

Landsstýrismaðurin svaraði 
ikki, og tann forvitni maðurin 
hvarv í fólkarúgvuni.

Sum rosinan í pylsuendanum 
kom ein vælupplagdur løgmaður 
upp á pallin og boðaði frá við odol
smíli, at nú fóru tey til borðs. Hon
um á baki leyp ein fróður og glaður 
borgmeistari fimur upp á pallin 
og segði, at nú kunnu øll, ið vilja 
og tíma, sláa ring og fáa pylsur til 
midnátt, men tá skulu serviðgerð
arsjúklingarnir á 2. hædd helst 
hava frið.

13/7:  Mánin longst frá jørðini
19/7:  Tendring
26/7:  Fyrra kvarter
29/7:  Mánin næstur jørðini

Gul til stívt andøvsgul av 
vestri og sólglottar, men 
eisini okkurt ælið. Um 
kvøldið veksur hann vindin 
upp í hvassan vind ella 
skrið av suðri og regn. Hitin 
millum 10 og 13 stig.

Andøvsgul upp í ein strúk 
av útsynningi, um kvøldið 
veksur hann vindin upp í 
skrið ella storm. Ælingur, 
men onkur sólglotti og hitin 
millum 10 og 13 stig.

Hvassur vindur ella skrið 
av útsynningi og ælingur, 
men eisiini sólglottar. Hitin 
millum 12 og 15 stig.

Veðrið týsdagin og 
mikudagin:
Týsdagin minkar hann vindin 
av vestri og útnyrðingi, 
mikudagin lot av útsynningi. 
Sólglottar, men kanska 
okkurt ælið og hitin millum 
11 og 15 stifg.   

20. juli 08:20 20:41 07:20 19:41 07:35 19:56 10:20 22:41 11:20 23:41 06:35 18:56 05:35 17:56 08:35 20:56 09:35 21:56 08:05 20:26 09:20 21:41
21. juli 09:02 21:24 08:02 20:24 08:17 20:39 11:02 23:24 - 12:02 07:17 19:39 06:17 18:39 09:17 21:39 10:17 22:39 08:47 21:09 10:02 22:24
22. juli 09:45 22:07 08:45 21:07 09:00 21:22 11:45 - 00:24 12:45 08:00 20:22 07:00 19:22 10:00 22:22 11:00 23:22 09:30 21:52 10:45 23:07
23. juli 10:28 22:50 09:28 21:50 09:43 22:05 00:07 12:28 01:07 13:28 08:43 21:05 07:43 20:05 10:43 23:05 11:43 - 10:13 22:35 11:28 23:50
24. juli 11:12 23:34 10:12 22:34 10:27 22:49 00:50 13:12 01:50 14:12 09:27 21:49 08:27 20:49 11:27 23:49 00:05 12:27 10:57 23:19 - 12:12

8-13 m/s 15-20 m/s4-9 m/s 16-21 m/s 15-20 m/s15-20 m/s

10/13 °C 12/15 °C

Síðstu nátt:
Eitt lágtrýst, 1009 hPa. yvir Íslandi kemur 
hendavegin. 

Komandi nátt:
Lágtrýstið við Føroyar fer eystureftir. Lágtrýstini 
sunnan fyri Hvarvið koma hendavegin við vindi og 
regni. 

Nýggjur 
vegur 
liðugur
Arbeiðið við nýggja 
Rituvíkarvegnum er nú 
liðugt, og leygardagin 
skipar Landsverk fyri 
hátíðarhaldi í sambandi 
við, at vegurin nú alment 
verður tikin í nýtslu. 

Talan er um nýggjan 
tilkoyringarveg av 
Rituvíkshálsi til bygdina. 
Hesin nýggi teinurin, 
sum er umleið 1,2 
kilometrar langur, er ein 
tvíbreytaður landsvegur 
við vegøksl og bilverju, ið 
gongur frá vegamótinum 
Rituvíkarvegur/
Æðuvíkarvegur móti 
Rituvíkar bygd. 

Í sambandi við at 
vegurin nú er liðugur, 
verður skipað fyri 
hátíðarhaldi leygardagin 
21. juli  klokkan 13.30, 
har Kári P. Højgaard, 
landsstýrismaður í 
innlendismálum, heldur 
røðu og klippir snór. 
Nes Sóknar Musikfelag 
spælir í sambandi við 
hátíðarhaldið. 

Aftan á hesa 
hátíðarløtuna, ið fer fram 
á Rituvíkshálsi, har nýggi 
vegateinurin byrjar, gongur 
leiðin oman í skúlan í 
Rituvík, har motorsúklur 
koyra undan, meðan fólk 
ganga, og bilar koyra í 
hølunum. Í skúlanum 
bjóðar Landsverk kaffi og 
køkur, og síðani heldur 
Magnus Rasmussen, 
borgarstjóri í Runavíkar 
Kommunu, røðu.

5 higartil

Miðal 1961-1990: 70 mm

Normal 1961-1990: 10,3°C

Miðal:
9,5°C

Leo Poulsen

Nýggja Áartúnið er gjørt í 
sam starvi millum eigararnar 
av Áarstovu og Tórshavnar 
kommu nu, og tað er Bein ta 
Háberg Jacobsen, ið hevur 
latið standmyndina av teim­
um báðum Áar stovu brøðr­
unum, Janus og Hans Andr­
ias Djurhuus.  

Áartún er gjørt har, sum 
gam la Áarstova stóð fyrr, og 
tað er beint oman fyri Hotel 
Djur huus, sum nú eitur Áar­
stova.  

Tað er Eyðun Eliasen, 
arki tekt ur, sum hevur tekn­
að Áartún, og hann segði í 
røðu við avdúkanina, at talan 
var um rættiliga bund na 
uppgávu, sum hann tó kort­
ini slapp at krúdda.  

Heðin Mortensen, borgar­
stjóri bjóðaði vælkomin og 
helt røðu undan arki tek t­
inum, og síðani sang Jensina 
Ol sen sangin »Kongaríkið í 

Bábylon«, sum Hans Andrias 
Djurhuus eigur orðini til.  

Síðani helt Tórmóður 
Djur huus, sum er í ætt við 
Áar stovu brøðurnar, røðu, 
har hann stutt greiddi frá 
ætt ini, og síðani sang eitt kór 
und ir leiðslu av Leif Hansen 
»Út legd« við orðum eftir Jan­
us Djurhuus við satsi eftir 
Vagn Holmboe.  

At enda avdúkaði Beinta 
Háberg Jacobsen stand­
mynd ina av Áar stovu brøðru­
num, og síðani avdúkaðu Tór­
móður Djurhuus og Heðin 
Morten sen ein glasvegg, ið 
er partur av umhvørvinum 
í Áartúni.

Beinta Háberg Jacobsen 
hevur latið standmyndina 

av Áarstovubrøðrunum, 
sum hon eisini avdúkaði 

mikudagin
Mynd: Álvur Haraldsen

Beinta avdúkaði Áarstovubrøðurnar
Í allarbesta veðri og við hópinum 
av fólki hjástøddum, at dúkaði 
Beinta Háberg Jacobsen standmynd 
av Áarstovubrøðrunum  

10/13°C

Standmyndin av Áarstovubrøðru­
num, sum stendur á Áarstovugrund 
– har Áarstova stóð og Janus og 
Hans Andreas Djurhuus vuksu upp


